
VOORWOORD VAN DIE HOOF

Liewe QOuers

Wat ‘n wonderlike voorreg vir Laerskool Kenmare om instrumenteel te kan wees in
hierdie wonderlike ervaring wat u kind tegemoet gaan! Die groot dag is amper hier! U
kind staan aan die vooraand van een van die belangrikste ervarings van hul lewe. Dit is
die begin van ‘n onstuitbare lewensreis. Een van ontdekking, geloof, genade en vreugde
wat net die “Grootskool” kan gee. Die tyd vir slimword, sterkword, grootword en
mensword het aangebreek en ons weet hy/sy kan nie meer wag nie, want dit is deel van
menswees om uitdagings te wil aangryp en jou eie te maak.

Die Kennie Kampioene is oorgehaal vir 2026 en met goeie reg want ons kan nie wag
vir al die geleenthede wat ‘n spiksplinternuwe jaar vir elkeen van ons inhou nie!! Ons
hou van ontdekking, van gewaarwording en van die verwondering wat ‘n nuwe lewensreis
vir elkeen van ons bied. En by KENMARE is ‘n nuwe jaar, ‘n nuwe ontdekking van
moontlikhede, van genoegdoening in elke sukses, hoe klein ookal, en ‘n strewe na nog
meer want dit bou ons menswees en versterk ons waaghouding!

Ons tema “ONTSLUIT JOU SKATKIS” is ‘n metafoor van presies dit wat u kind kan

Daar is legio “skatte” op u kind se pad in 2026, “skatte” van uithemende Onderwysers

wat nie kan wag om hierdie klein mensie te “ontdek” en sy/haar lewenswéreld verder te
onsluit nie

“skatte” van uitstekende akademiese blootstelling wat die fondament gaan vorm van
sy/haar uiteindelike matriekuitslae.....,

“skatte” van uitstekende blootstelling aan die ontwikkeling van u kind se kulturele-
menswees om te verseker dat gebalanseerde ontwikkeling plaasvind en u kind sal weet
waar hy/sy vandaan kom en waarnatoe hy/sy oppad is

en natuurlik ook “skatte” van innoverende en kompeterende blootstelling aan ‘n legio
sportaktiwiteite wat so geweldig belangrik is in die ontwikkeling van ruimtelike
waarneming, die ontwikkeling van persoonlikheidseienskappe wat van hom/haar ‘n
gebalanseerde “spanspeler” sal maak wat maklik sal kan omgang met ander in sy
portuurgroep en natuurlik, die ontwikkeling van ‘n positiewe selfbeeld.

Laerskool Kenmare beskik oor ‘n onderwyskorps vir wie dit nog ‘n passie is om hul
geroepenheid uit te leef, wie nog nie vergeet het waarom hulle ‘n brandende begeerte
gehad het om met die kroon van God se Skepping te mag werk nie. Die gevolg hiervan
is ‘n onwrikbare strewe na sukses, ‘n volharding in geloof en ‘n gelukkige skoolgemeen-
skap waar sukses nie net onderskeidings en toekennings is nie, maar ook gemeet word
aan lewensvreugde, waagmoed en selfvertroue.

Ons skool is uithemend gerat om elke leerling se behoeftes te kan aanspreek op sy/haar

vlak. Die begaafde kind, die gemiddelde kind of die kind met spesiale omstandighede.

Elke Kennie Kampioen word met dieselfde passie en toewyding hanteer en begelei tot

optimale ontwikkeling binne die skoolmilieu. Ons is baie trots op ons “eindproduk” en ons
3




roem op die uitstekende suksesse wat ons Kennie Kampioene jaarliks bereik, hetsy dit
intern of in die onderskeie Hoérskole van hul keuse is.

Ons sien meriete in elke individuele poging en besef sukses word in verskillende fasette
gemeet. Daar word met deernis omgesien na leerlinge met spesifieke uitdagings en ons
beskik oor die vaardighede om aan hierdie behoeftes te voldoen. Ons put ons krag uit
God-Drie-Enig en bely ons ewigdurende afhanklikheid van Hom.

Welkom by LAERSKOOL KENMARE! Dit is ons behoefte om ‘n hegte vennootskap met
u te sluit, een wat altyd in belang van u kind sal wees. Ons aspireer om in alle opsigte
‘n verlengstuk te wees van die ouerhuis waar dissipline en veiligheid, onlosmaaklike
hoekstene van ons opvoeding sal vorm.

Die bestuur koester die waarde van ‘n “oopdeur-beleid” en die personeel is geen
uitsondering op hierdie reél nie. Slegs deur te weet wat vir u, en by implikasie u kind
belangrik is, kan die skool sy dinamika behou en voortdurend ‘n pro-aktiewe, eerder as
‘n reaktiewe instelling wees.

As dit u behoefte is om u kind deel te maak van ‘n skool waar daar legio geleenthede
geskep word en blootstelling tot op die hoogste vlakke van kompetisie bewerkstellig
word, het u by die regte skool gearriveer. Ons Kennie Kampioene kompeteer met die
beste laerskole in ons land en handhaaf hulself by menige geleentheid, hetsy dit op die
gebiede van die akademie, kultuur of sport, plaasvind.

Kenmare vorm ook deel van die Super 12 — Laerskole Sport- en Kultuurkompetisie wat
bestaan uit 24 van die beste laerskole in Gauteng, Mpumalanga, Noordwes en Limpopo.
Kompetisie vind plaas in veertien dissiplines wat verdeel is op sport- sowel as kultuurviak.

Dit is vir Laerskool Kenmare ‘n voorreg om u en u kind as deel van ons “familie” te
ontvang en sodoende deel te mag wees van sy/haar opvoeding. Mag ons saam vreugde
vind in die opvoedingsproses en u, ‘n onuitputbare vreugde in u ouerskap!

KIES REG EN “KOM ONSTLUIT JOU KIND SE SKATKIS” VAN
ONBEPERKTE GELEENTHEDE IN 2026!!!

LAERSKOOL KENMARE -
DIE INTELLIGENTE KEUSE VAN DIE INGELIGTE OUER!!

Wouter TImmelman




SKOOLTYE

Indien u as ouer vroeg by u werk moet wees is daar 'n waghok / wagarea by die ingang van die skool
waar u kind onder foesig kan wag totdat hy/sy na haar klas kan beweeg teen 06:45. Veiligheid van
ons leerders by Laerskool Kenmare is vir ons uiters belangrik, daarom vra ons dat u stiptelik sal hou
by die skooltye. Die hekke na die klasse sluit nadat die skool amptelik begin. Leerders moet dan by
die kantoor gaan aanmeld. Ons vra dat ouers asseblief nie hulle kinders na die klasse vergesel nie.

G6r.RR enR 07:15 - 12:30 ( Buitemuurs tot 13:15 en toesigklasse tot en met 14:00 )

6r. len2 07:15 - 13:00 ( Toesigklasse tot en met 13.45)

Gr 3 07:15 - 13:30

Gr.4-7 07:15 - 13:45

Ons Graad 1 maats speel soggens voor skool by die Graad 1 klasse totdat die skoolklok lui. Pouses
verdaag hulle saam na die A-Rugbyveld waar hulle saam met die Graad 2 en 3 maats speel. Daar is
altyd personeel aan diens.

SKOOLKWARTALE 2026

KWARTAAL DATUM
1 14 Jan - (6r. 1) 13 Januarie - 27 Maart
2 8 April - 26 Junie
3 21 Julie - 23 September
4 6 Oktober - 9 Desember

Vakansiedae 2026

1 Januarie

21 Maart

Nuwejaarsda
) g Bankbesonderhede

Menseregtedag STANDARD BANK

3 April

6 April
27 April
1 Mei
16 Junie
10 Augustus
24 September
16 Desember
25 Desember

26 Desember

Goeie Vrydag
Gesinsdag
Vryheidsdag
Werkersdag
Jeugdag

Vrouedag
Erfenisdag
Versoeningsdag
Kersdag
Welwillendheidsdag

Rek naam: Laerskool Kenmare
Rek.nr.: 302345647 (Tjek)

Takkode 005055

Atletiekspanne
A—-1 Bokmakieries (Swart)
J-R Kiewiete (Wit)

S—Z Kokkewiete (Oranje)




GR. 1 INLIGTING AAN OUERS VIR 2026

BELANGRIKE DATUMS : JANUARIE 2026

e Maandag, 12 Januarie 2026 : Graad 1 Inligtingsaand : 18:00 (SLEGS VIR OUERS)

Ons vra dat indien moontlik die kinders by die huis bly.
Daar sal wel ‘n toesigklas wees, maar dit kan dalk lank raak vir hulle.
Daar sal vooraf ‘n WhatsApp klasgroep gestig word, waar u al die inligting sal
ontvang.
Elke ouer sal ‘'n boodskap ontvang in die eerste week van Desember sodat u reeds
weet in watter klas u kind gaan wees in 2026.
Alle verdere kommunikasie sal op die klasgroep geskied.
‘N INGELIGTE OUER IS ‘N GELUKKIGE OUER!

Dinsdag, 13 Januarie 2026 : Eerste dag

Aankoms vanaf 07:15 tot 08:00 in skooldrag verkieslik kaalvoete.

Geen skooltas nie, net ‘n heerlike gesonde kosblik.

Ouers en kinders kom in by die hoofhek.

Elke kind gaan die klok lui en ‘n foto sal geneem word.

Hierna beweeg die kinders saam met die ouers na die onderskeie klasse waar ouers
saam met kinders kan ingaan in die klas om ‘n foto te neem, vinnig te groet en daarna
die perseel te verlaat.

Ouers kan hul kinders dan weer stiptelik om 10:00 by die klasse kom afhaal.

Woensdag, 14 Januarie tot Vrydag, 16 Januarie 2026

- Dagprogram is van 07:15 tot 12:00.

- Moedig leerders aan om alleen in te stap na hulle onderskeie klasse.

- Alle maats en naskool maats word vir die hele week by die klasse afgehaal.

Saterdag, 17 Januarie 2026 : Atletiek (Huissport) by die skool

- Volledige inligting in dié verband volg.

Vanaf Maandag, 19 Januarie volg ons die normale skooltye vanaf 07:15 tot 13:00




HUISWERK

Word elke Vrydag uitgedeel en die volgende Vrydag gekontroleer, maar nie volledig
gemerk nie.

Huiswerk bly die verantwoordelikheid van ouer.

Gelde wat deur ouers na die skool gestuur word, bv. fotogeld, kunsgeld, verrykinggeld,
ens. word agter in die huiswerkboek aangeteken. Nie snoepiegeld nie.

Kontroleer asseblief elke dag wat by die naskool gedoen is.

VAKKE:

Afrikaans

Engels

Wiskunde

Lewensvaardigheid ( Musiek, Kuns, Liggaamlike Opvoeding en Sosiale Ontwikkeling)
Robotika

Skaak

R.O. EN ADDISIONELE HULP

Kennies Inklusief :
- Berader
- Spraakterapeut
- Oogkundige
- Arbeidsterapeut

Skoolgereedheidstoetse Gr. R - aanbevelings moet opgevolg word.
R.O. — Ekstra hulp — Indien nodig twee keer per week na skool vanaf kwartaal 2.
Die R.O. klasse is kosteloos.

Intervensieklasse :
- ‘n Ouer-onderwyser ondersteuningsessie
- Ouers sal per brief in kennis gestel word indien kind die sessie moet bywoon.

SPORT EN KULTUUR

Die onderskeie sportorganiseerders sal u vroegtydig inlig wanneer die aktiwiteite gaan
plaasvind.

Junior Sport Junior Kultuur
Mini-rugby * Koor
Mini-netbal * Revue
Mini-krieket * Redenaars
Mini-hokkie * Marlothii Eisteddfod
Skaak * Dramatix
Tennis

Atletiek

Landloop

Little Lions rugby

Judo




SKRYFBEHOEFTEPAKKETTE

KOOP ASSEBLIEF SLEGS AAN BY DIE SKOOL SE SKRYFBEHOEFTEWINKEL.
PRYS: R 910 per pakket.

Dit is baie belangrik dat die korrekte skryfbehoeftes gebruik word.

Hou in gedagte dat skryfbehoeftes nie die hele jaar hou nie,daarom word dit na elke
kwartaal huistoe gestuur, sodat u dit wat nodig is weer kan aanvul vir die volgende
kwartaal.

Ons vra dat u alle items in die pakket asb. deeglik sal merk.

Kunsgeld vir 2026: R 150.00 per kind per jaar. Word saam met eerste maand se
skoolfonds inbetaal.

SNOEPIE, KOSBLIKKE EN VERJAARSDAE: TUCKSHOP TAGS DRAWFUNDS

FROM YOUR STICITT PAY WALLET

Maak seker u kind eet ‘n goeie ontbyt elke dag. =S
Gesonde kos in kosblik.

Onthou WATER!

Kafeteria: Bandjie( STICITT ) kan aangekoop word by die Klerewinkel

Die spyskaart van die Kafeteria sal beskikbaar wees waar u vooraf vir

u kind kan help met sy/haar keuse vir die dag. Eerste pouse koop die SR
kinders slegs kos en tweede pouse lekkernye.

Verjaarsdae — Indien u iets wil saamstuur vir die klas sal ons dit waardeer indien dit
afsonderlike pakkies, kolwyntjies of blokkieskoek is. GEEN fluitjies ens. in pakkies nie .
Leerders mag op hulle verjaarsdag ‘n denim met hul LO-hempie aantrek, GEEN gewone
klere nie.

VERRYKING

e Verryking word aangebied om kinders te stimuleer. Leerders word deur personeel
hiervoor geidentifiseer. Dit vind in die middae plaas en Me. Elsabe Bell bied dit aan.

Drie afdelings:
- Verrykende Akademiese skool

- Kenmare Sjefskool
- Kenmare Veldskool




DISSIPLINE

Dissipline is nou meer formeel.

Kinders behoort nou meer onafhanklik te funksioneer.

Laat kinders verkieslik alleen na klasse beweeg in die oggend.

Maak ‘n afspraak indien u met klasonderwyseres wil gesels.

Stiptelikheid soggens is baie belangrik vir algemene dissipline.

Personeel en ouers moet uit een mond praat.

Indien probleme opduik, sal ouers onmiddellik gekontak word.

Selfone en horlosie-fone word deur klasonderwyseres in die oggend ingeneem.

ASSISTENTE:

e Daaris’n assistent in elke Gr. 1-klas
¢ Die assistente is almal universiteitstudente wat prakties as deel van hul studies doen.
e Bespreek asseblief probleme met klasonderwyseres, nie met die assistent nie

MEISIES SE JUWELE:

Slegs volgende juwele is toelaatbaar:

e Horlosie

e Een goue/silwer seélringetjie

e Een paar goue/silwer oorringetjies (knoppies/ringetjies)

e Seuns en dogters mag slegs lapelwapentjies dra wat by die skool-aktiwiteite pas, bv.
Klasleier en Kennie-Trots. Alleenlik kettinkies of armbande wat mediese gegewens
aandui mag gedra word.

TASSE:

Omdat die grondslagfase kind liggaamlik nog groei en ontwikkel, wil ons sterk aanbeveel
dat die Cadii tasse nie in hierdie fase aangekoop word nie.

Beperk asb. die grootte van die tasse. Die Gr. 1 leerlinge dra nog nie al hulle boeke elke
dag saam nie.

Hou ingedagte dat die tas groot genoeg moet wees vir ‘n kosblik en as u kind dalk iets
uittrek by die skool soos bv. ‘n trui of skoene.

SKOOLDRAG:

e Verskaffers:
- Amod en Seuns (011 660 2917)
- Safetec Schoolwear (Hermine: 082 4511487 / Debbie: 076 977 4557 )
- Laerskool Kenmare Klerewinkel in die kafeteria.

e Skoene:
SLEGS bruin skoolskoene.
Geen vellies is meer toelaatbaar nie.
Dogters : “Bruin Baby doll” skoene.
Seuns : Bruin skoolskoene (Bata / Toughees / Buchaneers / Grasshoppers)
Geen skoolskoene is in die eerste kwartaal nodig nie
Skoene kan nie by die Klerewinkel van die skool aangekoop word nie.




Hemde:
- Wit kortmou hemp met die aalwyn op die sak vir die somer.
- Enige wit langmouhemp vir die winter.

Merk asb. al u kind se skoolklere baie duidelik.

Sportklere:
- Slegs op LO — dae. In die somer dra almal ‘n Kenmare swart kortbroek met hulle
LO hempie en kaalvoete.
- In die winter dra die kinders ‘n Kenmare sweetpak, LO-hempie met tekkies.

Verjaarsdae:
- Kinders mag hulle skool se LO-hemp met ‘n denim dra op dié spesiale dag.

Omkeerbare dik wintersbaadjie
- Swart buite op LO-dae en bruin kant buite saam met skoolklere op koue dae.

Klerewinkel:

- Daar is ook ’n klerewinkel by die kafeteria wat deur u as ouer besoek kan word.

Tye : Maandag — Donderdae 07:00 — 14:30
Vrydae 7:00 — 14:00
Die klerekas (Klerebank) is waar tweedehandse klere beskikbaar is teen 'n
minimale fooi. Tye : Maandag — Vrydae : 7:00 — 8:00
Maandae en Woensdae : 13:00 — 14:00

Dinette : marlothii.admin@kennies.co.za OF 011 955 1074 / 1081

OMKEERBARE BAADJIE

SWART-SPORT EN BRUIN -SKOOLDRAG



mailto:marlothii.admin@kennies.co.za

WENKE VIR ‘N WENNER!

Die eerste jaar van u kind se akademiese loopbaan |&é voor. Dit is uiters belangrik dat elke outjie
skoolgereed sal wees. Daarom gee ons graag ‘n paar wenke aan u deur.

1.

Gee vir u kind genoeg liefde sodat hy/sy veilig, geliefd en beskermd sy/haar nuwe
omgewing kan betree.

Gesels gereeld en luister na u kind. Sodoende leer hy/sy om te kommunikeer en word u
meer wys oor sy/haar drome, belangstellings, vrese ens.

Vertel of lees vir u kind daagliks stories. Gebruik suiwer Afrikaans. Laat hy/sy ook die
storie aan u oorvertel. Boeke prikkel die kind se leeslus en verbeter sy/haar woordeskat.
Lees elke aand vir u kind ‘n storie of lees uit die Bybel.

Leer hom/haar om opdragte uit te voer. Gee eers maklike opdraggies en later meer
gevorderde opdragte bv. “Gaan kyk in die kombuis in die regterlaai van die wit kas is ‘n
appel, bring dit vir my.” U kind kan self sy/haar skoene skoonmaak, help skottelgoed was,
plante natgooi, ens.

Leer u kind knip met ‘n stomp punt skértjie — eers om reguit lyne te knip. Daarna kan
hy/sy kurwes begin knip.

Leer u kind touspring — BAIE BELANGRIK.

Laat hy/sy self aantrek. Leer hom/haar om skoenveters self vas te maak.

Sortering is baie belangrik. Soek bv. al die rooi knope. Pak die messe- en vurkelaai reg.
Sit al die teelepels bymekaar, ens.

Telaktiwiteite : Tel bv. al die wasgoedpennetjies op die draad. Kry virmamma gou 5 vurke.
Tel die motors in die pad. Twee motors het hoeveel wiele saam, ens.

Leer hom/haar om legkaarte te bou. Speel met boublokkies en klei en laat hom/haar
inkleur en teken met verf (‘n dik kwas) en dik vetkryt.

Leer hom/haar om sy/haar liggaamsdele te ken, bv. regter knie, skouers, kuite, ens.

Laat u kind balanseer op stelte of op ‘n binne-band stap of spring op een beentjie op ‘n
reguit lyn op die vloer. (gebruik ‘n tou)

Laat hom/haar tafel dek en u sé : “Pak die messe regs, die vurke links en die lepels voor.
Die glase langs die borde ens.” Dit leer die kind verskillende posisies.

Leer u kind tolletjiebrei. Ryg krale in ‘n sekere volgorde in bv. ‘n rooie, ‘n bloue, ‘n rooie,
‘n bloue ens.




Leer hom/haar om die basiese kleure te kan onderskei, bv. rooi, swart, groen, blou, wit,
bruin, geel en grys.

Laat hom/haar na musiek luister. Hy/sy kan op die maat van die musiek stap, kruip,
huppel, handeklap ens.

Maak seker dat u kind goed kan sien, hoor en fisiek sterk en gesond is.

U kind moet skeiding van sy ouers, veral sy moeder kan aanvaar. Laat hom/haar toe om
alleen by maats te kuier.

U kind moet in duidelike verstaanbare taal kan praat en ook die taal self kan verstaan. ‘n
Goeie woordeskat en goeie taalgebruik is uiters belangrik.

Wanneer ‘n voorskoolse kind wil leer skryf — al is dit net sy/haar naam, is dit ongelooflik
belangrik dat die letters korrek gevorm word.
Onthou... verkeerde skryfmetodes word selde of nooit afgeleer nie.

Alle oefening moet speel-speel gedoen word. U kind moet dit geniet. Prys alle vordering
en leer hom/haar om trots te wees op alle mylpale wat hy/sy bereik het.

Moet asseblief nie eise aan u kind stel wat buite sy/haar vermoéns is nie. Aanvaar en
geniet u kind soos hy/sy is.

U AS OUERS EN ONS AS PERSONEEL IS
‘N SPAN WAT HANDE VAT
VIR U KIND SE
TOEKOMS...

KOM ONTSLUIT JOU SKATKIS SAAM MET ONS
IN 2026

TS -




Die Skoollied

(Musiek en liriek: Me. J Holtzhausen)

Waar die Aalwyn uit die rotsrif groei;
Met trots die rooi-goudblomme bloei;
So groei uit Kenmare-bodem,

‘n Skool met die leuse Durf en Daad.
Ons werk standvastig doelgerig,

Staan rotsvas sterk en sal nooit swig,

Vertroue en moed stel ons in staat

Om te glo in ons leuse Durf en Daad!

Die Jeug van Kenmare ken geen ander taal,
As om te streef sukses te behaal,

Hul werk met ywer dag na dag

Om te klim na die kruin waar die toekoms wag.

Ons fondament op vaste grond,

Ons loof ons Vader uit een mond,

As teenslae kom sal ons dit trotseer

Met Durf en Daad kan niks ons keer!!




